AKCIONI PLAN PROVEDBE MJERA IZ DOKUMENTA «POLAZNE OSNOVE STRATEGIJE SIGURNOSTI DRUMSKOG SAOBRAĆAJA FEDERACIJE BOSNE I HERCEGOVINE 2008.-2013.»

Osnovne napomene

Akcioni plan provedbe mjera za poboljšanje saobraćaja predstavlja kontinuirani nastavak realizacije kratkoročnih i dugoročnih mjera iz dokumenta «Polazne osnove strategije sigurnosti drumskog saobraćaja Federacije BiH 2008-2013». Ovaj Akcioni plan predviđa smanjenje broja saobraćajnih nezgoda i smrtno stradalih u saobraćajnim nezgodama za oko 5 % na godišnjem nivou odnosno za oko 30 % na nivou 2008.-2013. godina koje je predviđeno kao vrijeme primjene ovog dokumenta.
Akcioni plan je usvojen od strane ministara i policijskih komesara svih ministaratava unutrašnjih poslova u Federaciji BiH, i sa primjenom je započeto dana 01.06. 2008. godine na području cijele Federacije BiH. Prvi šestomjesečni rezultati primjene navedenog akcionog plana (juni-novembar)  su ohrabrujući i pokazuju da je strateškim djelovanjem na polju prevencije saobraćajnih nezgoda moguće ublažiti posljedice saobraćajnih nezgoda. 

Ovim akcionim planom su tačno predviđene specifične aktivnosti, rokovi i nosioci pojedinih aktivnosti.  Sve ove aktivnosti su označene kao Mjere prevencije i edukacije, Represivne mjere i Mjere nadzora i kontrole te pojedine specifične i dodatne mjere i aktivnosti tačno naznačenih nosilaca posla. 

Sa ovako izvršenom projekcijom aktivnosti i mjera, tačno određenih nosilaca posla i određenim rokovima za realizaciju, te sa elementima kontrole i implementacije ovog Akcionog plana, možemo očekivati smanjenje broja saobraćajnih nezgoda i smrtno stradalih u saobraćajnim nezgodama za oko 5 % na godišnjem nivou odnosno za oko 30 % na nivou 2008.-2013. godina. Na taj način ukupan broj saobraćajnih nezgoda u 2013. godini bio bi manji za oko 8.500 saobraćajnih nezgoda u odnosu na 2007. godinu. Takva promjena smanjenja broja saobraćajnih nezgoda imala bi za posljedicu smanjenje broja nastradalih u saobraćajnim nezgodama, kako poginulih tako i ozlijeđenih osoba. 

Gledano u segmentu broja poginulih u saobraćajnim nezgodama u Bosni i Hercegovini sa poduzetim adekvatnim mjerama u vremenskom periodu od 2008. do 2013. godine, broj poginulih bio bi umanjen sa 429 na 312, odnosno bilo bi za oko 117 manje poginulih osoba u 2013. u odnosu na 2007. godinu. 

Isto tako, neophodno je naglasiti da bez poduzetih adekvatnih mjera na polju sigurnosti u drumskom saobraćaja u narednom periodu podrazumijevalo bi se povećanje kako ukupnog broja saobraćajnih nezgoda tako i broja poginulih. Prema ovom prognoziranom razvoju broja saobraćajnih nezgoda na području Bosne i Hercegovine u 2013. godini, imali bismo oko 49.731 saobraćajnu nezgodu, odnosno 572 poginule osobe.
Naprijed navedeni podaci poboljšanja stepena sigurnosti u drumskom saobraćaju Bosne i Hercegovine do 2013. godine podrazumijevali bi također da bi BiH bila svrstana u zemlje sa srednjim brojem saobraćajnih nezgoda i brojem poginulih u saobraćajnim nezgodama u Evropi.

